
OTSALAR

Eskuartean zaitut,
“Biotz begietan” , 
etsi ezinikan.
Bizitza laburrerazia duen 
mitxeletaren gisa, 
eskuartean zaitut, 
oso maiteki.
Zure orri ieunen barna
ezti beharrez
maiz abiatzen naizeiarik.

Ekaitzak etendako egunsentia 
irudiz,
eskuartean zaitut.
Zure leihotik ikusten dudan soroak, 
hasi orduko suntsitu zen harrobia 
edo emaitzak galdutako meategia 
irudi.

Kantu eraileak, harro; 
zu hondatzeagatik.
IVIaltzur, maltzur, beti maltzur! 
beren izakiz.
Orain, zorionez, 
eskuarteam zaitut, 
minezko kanta hotsa ixuriz 
urteen zurrumurrutik.



Marmari gozoz ari zera 
asaba zaharren baratzean 
eguna gau bihurtzeko beldur, 
oroitzapena iraun nahirik.
Eskuartean zaitut,
kantu ata! gogoangarrien kabi zeran 
“Biotz begietan” .


